
Jemaat-jemaat Allah Al-Masehi
Sabat 10/11/26/120

Teman-teman Sekalian,

Minggu ini pada 25 Januari 2004, satu artikel telah ditulis oleh Geoffrey Lean yang bertajuk “Pemanasan Global akan membenamkan Britain ke dalam zaman ais yang baru ‘dalam beberapa dekad’.”

Dia melaporkan bahawa kajian terbaru mencadangkan bahawa Britain mungkin sekali akan memasuki satu zaman ais dalam tempoh jangka hayat kita kerana pemanasan global. Dia mengatakan:

“Satu kajian, yang dipandang berat oleh para saintis pangkat tertinggi kerajaan, telah membongkarkan suatu perubahan “tersangat besar” dalam peredaran arus lautan Atlantik Utara.

Kejadian-kejadian serupa dalam pra-sejarah diketahui telah mengakibatkan “terbalikan” cuaca yang berlaku tiba-tiba, dan membawakan zaman-zaman ais kepada Eropah utara dalam masa beberapa dekad. Kejadian ini – yang digambarkan sebagai “perubahan lautan yang paling besar dan paling dramatik sekali yang pernah diukur dalam era alat-alatan moden”, oleh Institut Oseanografi Woods Hole US, yang mengetuai kajian tersebut – mengancam untuk menghentikan Arus Teluk, yang mengekalkan cuaca Eropah sederhana.

Jika ini berlaku, maka Britain dan Eropah utara dijangka akan berubah serta-merta kepada cuaca Labrador – yang ada pada latitud yang sama – membawakan satu senario buruk di mana kawasan pertanian berubah menjadi tundra dan suhu-suhu musim salji akan menurun ke bawah -20 oC. Waktu tersejuk yang banyak diumumkan dan dijangka datang minggu depan akan kelihatan nyaman berbandingnya.”

Kami sudah beberapa lama memberi amaran tentang masalah ini dan mengatakan bahawa Britain akan mengalami kejatuhan suhu yang mendadak manakala kawasan dunia selainnya akan memanas.

Geoffrey Lean terus melaporkan:

“Satu laporan oleh Program Geosfera-Biosfera Antarabangsa di Sweden – yang dilancarkan  oleh pemenang anugerah Nobel iaitu Profesor Paul Crutzen serta para saintis atasan yang lain – telah memberi amaran minggu lalu bahawa pencemaran mengancam untuk “mencetuskan perubahan-perubahan dengan akibat-akibat buruk” seperti ini.

Para saintis telah lama menjangka bahawa pemanasan global dapat, secara paradoks, mengakibatkan suatu penyejukan yang membinasa di Eropah dengan mengacau Arus Teluk, yang membawa haba yang banyak ke Britain pada musim salji, menyamai yang dibawa matahari: malah Akademi Sains Nasional US telah menyebut bahawa perubahan-perubahan mengejut dan dramatik seperti itu adalah “mungkin sekali”. Namun hingga sekarang ia masih dianggap hanya akan berlaku sekurang-kurangnya satu abad lagi.

Kajian terbaru itu, oleh para saintis di Pusat Alam Sekitar, Perikanan dan Sains Akuakultur di Lowestoft dan Institut Oseanografi Bedford Kanada, di samping Woods Hole, menunjukkan bahawa kejadian ini mungkin sudahpun mula berlaku.

Dr Ruth Curry, saintis utama kajian tersebut, mengatakan: “Ini mempunyai potensi untuk mengubah peredaran lautan dengan signifikan sewaktu hayat kita. Eropah utara mungkin sekali akan mengalami penyejukan yang signikan.”

Robert Gagosian, pengarah Woods Hole, yang dianggap salah satu istitut oseanografi terkemuka di dunia, mengatakan: “Kita mungkin menghampiri satu ambang yang akan menutup [Arus Teluk] dan mengakibatkan perubahan-perubahan cuaca yang mendadak.

“Sementara dunia secara keseluruhannya terus memanas perlahan-lahan, kawasan-kawasan luas mungkin mengalami suatu peralihan mendadak serta mengganggu kepada cuaca-cuaca yang lebih sejuk.” Para saintis, yang telah mengkaji komposisi perairan Atlantik dari Greenland hingga Tierra del Fuego, telah menemui bahawa ia telah menjadi “jauh lebih” masin di kawasan tropika dan subtropika, dan “jauh lebih” tawar bila menghampiri kawasan kutub selama 50 tahun yang sudah.

Ini mencemaskan kerana Arus Teluk didorong oleh penenggelaman air sejuk dan sangat masin di Atlantik Utara. Ini menarik air laut permukaan yang panas ke arah utara, lantas membentuk arus tersebut.

Perubahan ini digambarkan sebagai “cap jari” pemanasan global. Sementara bumi semakin panas, lebih banyak air menyejat dari kawasan tropika dan turun sebagai hujan di kawasan sederhana dan kawasan Kutub, membuatkan air-air panas lebih masin dan yang sejuk lebih tawar. Ais kutub yang mencair menambahkan lagi air tawar.

Geoffrey Lean menulis: “Alamatnya buruk, di mana trend ini telah meningkat sejak tahun 1990, dan dalam tempoh ini 10 tahun terpanas pernah dicatatkan telah berlaku. Banyak kajian telah menunjukkan bahawa perubahan-perubahan serupa dalam perairan Atlantik Utara dalam sejarah geologi telah lazimnya memasukkan Eropah ke dalam satu zaman ais, kadangkala membawa perubahan itu dalam hanya satu dekad. Akademi Sains Nasional mengatakan bahawa lompatan ini berlaku sama seperti “tekanan jari yang semakin meningkat yang akhirnya menekan satu suis dan menghidupkan lampu”. Sebaik saja perubahan ini berlaku, cuaca yang baru dan tidak sesuai ini akan berkekalan selama beberapa dekad sekurang-kurangnya, dan mungkin juga berabad lamanya.””

Laporan-laporan menyatakan bahawa:

“Apabila Arus Teluk berhenti dengan mendadak kira-kira 12,700 tahun yang lalu, ia membawakan satu tempoh sejuk selama 1,300 tahun, yang dikenali sebagai Younger Dryas. Ini telah membekukan Britain dalam permafros berterusan, menurunkan suhu-suhu musim panas kepada 10 oC dan suhu-suhu musim sejuk kepada -20 oC, dan membawa aisberg-aisberg ke selatan sejauh Portugal. Eropah tidak mampu menampung apa-apa kehidupan seperti mana populasinya sekarang ini. Kejadian-kejadian kemarau berlaku di seluruh dunia, termasuk Asia, Afrika dan barat Amerika, kerana gangguan Arus Teluk itu telah mempengaruhi arus-arus seluruh dunia.

Beberapa saintis mengatakan bahawa ini adalah “senario terburuk” dan bahawa penyejukan itu mungkin tidak sebegitu dramatik, dengan cuaca dunia “berubah-ubah” antara keadaan lebih sejuk dan keadaan lebih panas selama beberapa dekad. Namun mereka menambah bahawa, secara praktiknya, ini hampir sama buruknya untuk pertanian dan tamadun.”

Nampaknya terdapat ramai yang seperti burung ostrik di negara-negara maju, khususnya USA. Penafian-penafian terbaru tentang proses ini sedang dibuat untuk menghalang tekanan-tekanan dari rakyat yang semakin sedar daripada meningkat, dan agar tidak dipaksa mengatur semula mengikut amalan-amalan pemeliharaan alam sekitar yang baik dan khususnya dalam sumber-sumber tenaga alternatif.

Prinsip-prinsip pengurusan makanan yang baik juga sedang diabaikan. Darah dan daging lembu diberikan sebagai makanan kepada lembu ternakan di US. Eropah telahpun mendapati bahawa ia tidak boleh dilakukan namun mereka masih lagi bergantung pada binatang-binatang haram. Hasil-hasil kacang soya diberi makan kepada orang ramai dan otak-otak mereka dirosakkan olehnya. Anak-anak kita sedang dilumpuhkan oleh doktrin serta amalan vegetarian. Orang-orang Asia menternak babi dan burung berdekatan dengan tempat tinggal mereka dan menghasilkan bentuk-bentuk penyakit berjangkit yang merbahaya.

Kita tidak boleh terus mengabaikan Tuhan serta Hukum-hukumNya.

Kini tidak sukar untuk melihat bagaimana Bangsa Israel akan dipaksa keluar dari Eropah Utara dan kembali kepada Timur Tengah bersama-sama dengan orang Asyur. Maka, peningkatan dalam suhu dunia serta peningkatan aras-aras air akan terbalik sebenarnya di Eropah dan Scandinavia, dan sementara peningkatan aras-aras air itu akan membanjiri kawasan tanah rendah Eropah barat laut, suhu sejuk itu akan membuatkan kawasan tanah tinggi tidak boleh diduduki. Migrasi zaman selepas banjir dari 2000 SM ke dalam Britain dan Eropah akan terbalik dan suku-suku berkenaan akan berpindah dan menduduki tempat di mana Tuhan mengkehendaki mereka dan di mana Dia akan menguruskan mereka selaku umatNya.

Bahagian terawal proses ini dikaji di dalam karya Memanggil Umat itu ke Yerusalem (No. 238). Tahap-tahap dislokasi yang disebabkan perubahan-perubahan cuaca yang tercetus di sini adalah sangat signifikan. Selama beberapa bulan akan datang ini kita akan melihat pada migrasi ke dalam Eropah oleh bangsa-bangsa dan identifikasi mereka serta relokasi mereka pada beberapa dekad kemudiannya.

Kita patut sangat mengambil berat tentang apa yang dijangkakan dari diri kita, dan bagaimana kita harus bekerja selama zaman akhir ini. Langkah pertama adalah pertaubatan dan pembaptisan dan kemudiannya pendamaian Paskah.

Wade Cox

